
Bouxlaux naeuz: Gwnhaeux ngeix boux guhnazreih, daenjbuh naemj boux ietfaiq. Gvaq swngh-hoz, raeuz wngdang aeu mbaet gwn mbaet yungh,fanjdui saiyaix, insik naedhaeux. Mbaet gwn mbaetyungh dwg binjdwz ndei guek raeuz daihdaih riuzroengzdaeuj, seizneix raeuz gwndaenj yienznaeuzmbouj you, hoeng, mbaet gwn mbaet yungh, geij cihsaw neix lij engqgya miz yiyi.Youq seiz gou doeg youwzyenz, gwnhaeux gonqlauxsae cungj heuh dou boih souj sei he:“Byawz roxhaeux ndaw vanj, naednaed cungj sinhoj.”Eiqseilwnh raeuz nyi aeu daj iq rox insik naedhaeux, aendauhleix neix bouxcoz bouxlaux cungj rox. Hoeng,mbouj dwg haeuj ngviz haeuj uk moix boux vunzbae. Ndaw hagdangz sizdangz dieg cuengqvanjdawh, lajdeih dauqcawq cungj dwg ngaiz byaek,manzdouz mbouj caengz gwn saek gaemz couh dengndek ndaw doengjmou. Ndaw diemqlaeuj daiz demdaiz byaek lw ngaiz lw, haujlai vunz cungj yiemdajbau baema doeknaj couh yienghneix dawz baevut lo……Lumj yienghneix saiyaix youq henzndangraeuz seizlawz gizlawz cungj raen, hoeng, miz haujlaivunz cungj lumj boux dafangz dangq yawj mboujraen, gyoengqde cungj ra gyaijbak hawj swhgeij,gyoengqde mbouj rox, neix dwg saiyaix sevei

swhyenz, raeuz byawz hix mbouj miz lijyouz baesaiyaix.Youq gwnz lizsij, mbaet gwn mbaet yungh gijcienzdoengj ndei youq moix aen seizdaih cungj miz.Cuh Yenzcangh de ciuhvunz genhciz mbaetgwn mbaet yungh, dawz swhgeij guhyiengh. De dwglwg bouxvunz guh nazreih, mwh de guh vuengzdaeqle hix mbouj lumj vuengzdaeq gaxgonq: Moix ngoenzmbouj dwg gwn duz gwnzmbwn mbin couhdwg

gwn duz ndaw raemx youz. Youq ranzmbanj deFung’yangz, lij miz cienzgangj seiq yiengh byaekyiengh dang ndeu, de bang yah de gvaq ngoenzseng,cij cawj lauxbaeg、coenggep、song vanj byaek heu、daeuhfouh cawj dang cuengq di coeng ndeu cingjgyoengqhak gwn. De lij laeb miz gvigawj: Doeklaengmboujlwnh byawz cingj hek, cijnaengz cawj seiqyiengh byaek yiengh dang ndeu, byawz mbouj ciuqeicouh deng fad naemz bae. Bouxhak mbaet gwnmbaet yungh le, couh mbouj miz gij sim bae damaeu cienzcaiz. Cuh Yenzcangh de seiqvunz mbaetgwn mbaet yungh, de mbouj lau mazfanz yiengqbouxhak gangj vihmaz dawz mbaet gwn mbaet yunghdangbaenz miznaj, gij hengzdoengh saiyaix dang-baenz mbouj rox nyaenq.Ciuhgeq vuengzdaeq lij guh daengz mbaet gwnmbaet yungh, seizneix raeuz dwg hagseng, dwg bouxvunz Cungguek engqgya aeu mbaet gwn mbaetyungh、 saiyaix rox nyaenq guh daudwz biucinjcaeuq raeuz gvaq swnghhoz, sevei hwngfat cij yieddaeuj yied doxhuz, gyoengqraeuz swnghhoz cijngoenz ndei gvaq ngoenz.
(Vujsenh Yen Sinhlungz Siujyoz roek nienz-

gaep Vangz Cinzsinh boux lauxsae son’gyauq
Lungz Ging’yiz)

Baenzlai lauxsae, gou yaenqsiengq ceiqlaeg couhdwg Lij lauxsae lo.Gou dwg boux hagseng capban, mwhngeih nienzgaep cienj daengz aen ban neix,mboujdan najseng youh lau lauxsae caeuqdoengzhag gizneix, aenvih dwg hagsengcapban, mbouj roxnaj doengzhag, lumj denggolaeb nei. Baez daih’it goq banhoih, Lijlauxsae gaisau gou hawj doengzhag ndawban rox, doengzhag ndaw ban hix caeuq goucam ndei doxgot. Neix hawj aen sim mboujonj gou menhmenh soeng roengzdaeuj.Miz ngoenz ndeu, sing lingz hwnjdangzyiengj lo, lauxsae hawj doengzhag boihgovwnz, gou caepcawq ndei le, couh naenghcingq youq gizhaenx, caj lauxsae diemjmingz, caen dahraix, lauxsae senj deng goulo, hawj gou ndwn hwnjdaeuj boihsaw. Ngamq hainduj gou boih ndaejraeuzrad, daengz doeklaeng gousawqmwh lumz lo, sim gou haindujvueng hwnjdaeuj, gou ngiengxgyaeuj yawjyawj lauxsae, dan raenlauxsae riunyum coh gou ngaek-ngaek gyaeuj, lumjnaeuz cingqnaeuz: “Boih ndaej ndei, gaejvueng.” Couh aenvih gij hengz-doengh iq lauxsae, dajciengj gouhaujlai. Mbouj daengz faen cungndeu, gou couh boih liux lo. Lauxsaeheuh gou naengh roengzdaeuj, dedaeujdaengz henzgyawj gou, laeg-lemx naeuz: “Gizsaed haxbaenh

mwngz boih ndaej haemq ndei, mwngz aeusaenq bonjfaenh, lauxsae saenq mwngzbaezlaeng haengjdingh boih ndaej engqraeuzrad.” Gou yungh rengz ngaekngaekgyaeuj. Goqdangz lij laebdaeb hwnj, goumuengh yawj rog cueng mbat ndeu, mbwn,caen lamz! Fwj, caen hau!Gvaqlaeng, moix baez gou bungzdaengz hojnanz, lauxsae cungj okdaeuj bang,bang gou gvaq nanzgvan; mwh gou doeknaiqhawj gou saenqsim, dajciengj gou, caeuq goucaezcaemh angqyangz, caezcaemh majhung.De couhdwg Lij lauxsae, lauxsae ndeigou!
(Nanzningz Si Gyanghnanz Gih Siuj-

yoz Ginhih Yaugih Luz Yaujdungz
bouxhoiz：Cwz Fanghdingz)

Gaxgonq, miz naed ceh ndeu doek youq ndawdiegsa, de gadog dangqmaz, aenvih ndaw diegsa mboujmiz saek go doenghgo, mbouj miz saek duz doenghduz.Cigdaengz miz ngoenz ndeu, duz roegiq ndeu mbindaeuj, naedceh doiq roegiq naeuz：“Roegiq, raeuz guhbaengzyoux ndei baenz mbouj baenz？”Roegiq naeuz：
“Ndei ha!”Naedceh youh naeuz：“Yienghneix mwngzsoengq gou daengz dieg miz namh miz raemx ndaejmbouj ndaej?”“Mbouj miz vwndiz.”Roegiq naeuz.Yienghneix, roegiq couh daiq naedceh mbin cohgyangmbwn, bae daengz dieg miz doemnamh lo.Seizgan gvaq ndaej caen vaiq, yaepyet, naedcehgaenq maj baenz gofaex hung lo. Hoeng de ciengxlwenxlumz mbouj ndaej duz roegiq bihaenx, hix ciengxlwenxlumz mbouj ndaej, dwg duz roegiq haenx, daiq dedaengz dieg miz doemnamh, hawj de ndaej sengmaj.

（Neimungzguj Dunghliuz Si Saedniemh Siujyoz
Liengz Yizbingz）

